
Ibinibigay ng Programa 
ng In-Home Supportive 
Services (IHSS) ang Mga 
Serbisyong Ito

Kailangan mo ba ng 
tulong sa mga gawaing 
bahay at personal na 
pangangalaga?

In-Home Supportive Services
Para sa karagdagang impormasyon 
tungkol sa IHSS, tumawag sa 1-800-952-5253 
o sa 1-800-952-8349 (TDD), piliin ang 

➌ para sa mga programa sa 
pampublikong panlipunang serbisyo at 
pagkatapos ay piliin ang  

➎ para sa IHSS. 

Pagkatapos ko matanggap ang 
sulat, paano ako makakahanap 
ng isang taong makakatulong 
sa akin?
• Maaari kang mag-empleyo ng isang 

kamag-anak o kaibigan, o humanap ng iba.

• Makakahanap ka ng iba sa pamamagitan 
ng pag-anunsyo sa isang dyaryo, o sa 
pamamagitan ng paglagay ng mga abiso 
sa mga bulletin board o sa newsletters

• Maaari mong tawagan ang Public 
Authority (Pampublikong Awtoridad 
ng iyong county upang humingi ng 
tulong sa paghanap ng isang taong 
magtratrabaho para sa iyo. Ang kanilang 
telepono ay nasa mga listahan ng 
gobyerno ng county sa ilalim ng   
Public Authority – IHSS.  

Ano ang ginagawa ng Public 
Authority?
Ang Public Authority ay mayroong listahan 
ng homecare providers (tagapagbigay ng 
pangangalaga sa tahanan) at nagbibigay 
ng access sa training para sa mga taong 
tumatanggap ng mga pansuportang 
serbisyo sa loob ng tahanan at sa mga 
taong nangangalaga para sa kanila. IHSS Consumer - Tagalog



Anong mga 
serbisyo ang 
ibinibigay?
Ang pederal, estado 
at county na pondo 
ay ginagamit upang 
bayaran ang isang 
tao na magpunta 
sa iyong tahanan 
at tulungan ka sa mga 
sumusunod na gawain: 

• Mga gawaing bahay, tulad ng paglinis 
ng bahay, pagpalit ng kobrekama, 
paglaba, paghanda ng pagkain at 
pagligpit pagkatapos, pamimili ng 
pagkain, at iba pang mga lakad.

• Mga serbisyo sa personal na 
pangangalaga, tulad ng tulong sa 
pagligo, pag-ayos sa sarili, pagsuot ng 
kasuotan, pagkain, paghiga at pagtayo 
sa kama, pagkilos sa sariling tahanan, 
pag-ihi/pagdumi, paghinga, mga gamot, 
pangangalaga ng prosthetics, at pagsama 
sa mga medikal na appointment at mga 
alternatibong mapagkukunan ng tulong. 

Paano ako mag-aaplay para  
sa IHSS na programa?
Tingnan ang direktoryo ng telepono 
sa iyong lugar para sa mga listahan 
ng gobyerno ng county para sa mga 
panlipunang serbisyo o ahensiyang 
nagbibigay ng pangkalusugan at pantaong 
serbisyo.  Hanapin ang senior o adult 
programs (mga programa para sa 
matatanda o mga taong may sapat na 
gulang) o ang  IHSS. Tawagan ang telepono 
ng “intake” o mga programa para sa mga 
taong may sapat na gulang at isasangguni 
ka sa isang taong makakatiyak kung ikaw ay 
kwalipikado para sa IHSS na programa.

Ano ang susunod na mangyayari?
A May county social worker na pupunta 
sa iyong tahanan upang interbyuhin ka 
at upang malaman kung anong klaseng 
tulong ang kailangan mo, kung mayroon 
man.  Kung natiyak ng social worker na 
kinakailangan ang tulong, tatanggap ka ng 
isang sulat na naglilista ng mga uri ng mga 
serbisyo na maaari mong matanggap at ng 
bilang ng mga oras na maaaring ibayad sa 
isang tao upang magtrabaho para sa iyo.

Ano ang IHSS?
Ang programa ng In-Home 
Supportive Services (IHSS) ay 
nagbibigay ng mga personal at 
pantahanang serbisyo sa mga 
matatanda, mga bulag, o mga may 
kapansanan na may limitadong 
kakayahang alagaan ang kanilang 
sarili ngunit kayang tumira sa 
kanilang sariling tahanan nang may 
kaunting tulong.

Sino ang kwalipikado?
Maaaring kwalipikado ka para sa 
programa kung ikaw ay: 

• 65 taong gulang o mas matanda, 
bulag ayon sa batas o may 
kapansanan.  

• Tumatanggap o kwalipikado para 
sa Supplemental Security Income/
State Supplementary Payment 
Program (SSI/SSP), o tumutupad sa 
mga pangangailangan para sa SSI, 
maliban sa suweldo.  Kung hindi ka 
kwalipikado para sa SSI, titiyakin ng 
iyong suweldo at ari-arian ang iyong 
pagiging kwalipikado para sa IHSS.

• Nangangailangan ng tulong upang 
manatiling ligtas sa iyong sariling 
tahanan.  


